
НЭГ.    НЭР ДЭВШИГЧ НАР СОНГУУЛИЙН ЗАРДЛЫН ДАНС 
НЭЭЛГЭХ, ТӨРИЙН АУДИТЫН БАЙГУУЛЛАГАД БҮРТГҮҮЛЭХ, 
ЗАРДЛЫН ТАЙЛАНГАА БАТАЛГААЖУУЛЖ ИРҮҮЛЭХ ХУУЛИАР 
ХҮЛЭЭСЭН ҮҮРГЭЭ БҮРЭН ХЭРЭГЖҮҮЛЭХГҮЙ БАЙНА 
 
1.1 НЭР ДЭВШИГЧДИЙН 17.4 ХУВЬ НЬ СОНГУУЛИЙН ЗАРДЛЫН 

ДАНС НЭЭЛГЭЭГҮЙ БАЙНА...........................................................6 

1.2 АУДИТЫН ХУУЛИЙН ЭТГЭЭДЭЭР 167 НЭР ДЭВШИГЧ 

СОНГУУЛИЙН ЗАРДЛЫН ТАЙЛАНГ БАТАЛГААЖУУЛЖ 

ИРҮҮЛЭЭГҮЙ БАЙНА......................................................................7 

 
ХОЁР. НЭР ДЭВШИГЧИД 214,935.6 МЯНГАН ТӨГРӨГИЙН 

САНХҮҮЖИЛТ БҮРДҮҮЛЖ, 88.0 ХУВИЙГ НЬ СОНГУУЛИЙН 

ЗАРДАЛД ЗАРЦУУЛСАН БАЙНА 

2.1 СОНГУУЛИЙН ЗАРДЛЫН НИЙТ ЭХ ҮҮСВЭРИЙН 86.7 ХУВИЙГ 
ХАНДИВААР БҮРДҮҮЛСЭН БАЙНА............................................7-8 

2.2 НИЙТ ЗАРДЛЫН 80.7 ХУВИЙГ СОНГУУЛИЙН ЭРХЭЛСЭН 
БАЙГУУЛЛАГЫН ҮЙЛ АЖИЛЛАГААНД ЗАРЦУУЛСАН 
БАЙНА...……………...................……………………………………8-9 

 

ГУРАВ.    НЭР ДЭВШИГЧДИЙН 82.3 ХУВЬ НЬ СОНГУУЛИЙН 

ЗАРДЛЫН ТАЙЛАНГ  БАТАЛГААЖУУЛЖ ИРҮҮЛСЭН 

БАЙНА...............................................................................................9-10  

НЭГ САЯ БА ТҮҮНЭЭС ДЭЭШ ТӨГРӨГИЙН ХАНДИВ ӨГСӨН 

ИРГЭН, ХОЁР САЯ БА ТҮҮНЭЭС ДЭЭШ ТӨГРӨГИЙН ХАНДИВ 

ӨГСӨН ХУУЛИЙН ЭТГЭЭДИЙН МЭДЭЭЛЭЛ...................................10 

 
Дүгнэлт.......................................................................................... .......11 
Тайлан баталгаажуулсан тушаал............................................ ........   12 

Товчилсон үгийн тайлбар 
 

 

  

АУДОУС Аудитын дээд байгууллагын Олон улсын стандарт 

НА Нийцлийн аудит 

ШТА Шууд тайлагнах аудит 

ИТХ     Иргэдийн Төлөөлөгчдийн Хурал 

  

 
 

 
Хүснэгтийн жагсаалт 

 

№ Тайлбар Хуудасны 

дугаар 

   Хүснэгт 1 Аймаг, сумын ИТХ-ын сонгуульд нэр дэвшигчдийн тоо 5 

   Хүснэгт 2 Сонгуулийн зардлын данс нээлгэж, бүртгүүлсэн байдал 6 

Хүснэгт 3 Төрийн аудитын байгууллагад сонгуулийн зардлын тайлан 
ирүүлсэн байдал 

7 

Хүснэгт 4 Нийт хандивын судалгаа 7 

Хүснэгт 5 Сонгуулийн зардлын санхүүжилт, эх үүсвэр 8 

Хүснэгт 6 Сонгуулийн зардлын гүйцэтгэл 9 

   Хүснэгт 7 Аудитын хуулийн этгээдийн судалгаа 9 

   

 

 

 
 

Хавсралтын жагсаалт 
 

 

№ Тайлбар Хуудасны 

дугаар 

Хавсралт 1 
Аймаг, нийслэл, сум, дүүргийн ИТХ-ын сонгуульд нэр 
дэвшигчдийн сонгуулийн зардлын санхүүжилтийн дүн 

13-28 

Хавсралт 2 Аймаг, нийслэл, сум, дүүргийн ИТХ-ын сонгуульд нэр 
дэвшигчдийн сонгуулийн зардлын дүн 

29-44 

Хавсралт 3 Нэг сая ба түүнээс дээш төгрөгийн хандив өгсөн иргэн, хоёр 
сая ба түүнээс дээш төгрөгийн хандив өгсөн хуулийн 
этгээдийн жагсаалт 

45-46 

 Аудитын зорилт, арга зүй, стандартын талаарх мэдэгдэл 

Аудит 
хийсэн 
үндэслэл, 
бүрэн эрх 

Аудитыг Улсын Их Хурлын Төсвийн байнгын хорооны 2023 оны 08 дугаар 
тогтоол, Монгол Улсын Ерөнхий аудиторын 2023 оны А/162 дугаар 
тушаал, Үндэсний аудитын газрын нэгдсэн төлөвлөгөө, хөтөлбөрийг 
үндэслэн Төрийн аудитын тухай хуулийн 6 дугаар зүйлийн 6.3.1, 6.3.3, 
Аймаг, нийслэл, сум, дүүргийн Иргэдийн Төлөөлөгчдийн Хурлын 
сонгуулийн тухай хуулийн 57 дугаар зүйлийн 57.1-д заасан бүрэн эрхийн 
хүрээнд гүйцэтгэв.  

 
Аудитын 
зорилт 

Аймаг, сумын ИТХ-ын сонгуульд оролцсон нам, эвсэл, нэр дэвшигчийн 
сонгуулийн зардлын тайлан гаргах, хүлээн авах, нийтэд мэдээлэх, 
танилцуулахтай холбоотой журам, маягтын дагуу зардлын тайланг хянаж, 
нийтэд мэдээлэхэд аудитын зорилт чиглэгдлээ. Аудитын зорилтыг 
хангахын тулд дараах чиглэлээр аудитыг хийлээ.Үүнд:  

✓ Аймаг, сумын ИТХ-ын сонгуульд нэр дэвшигчид сонгуулийн 
зардлын дансаа хуулийн дагуу Төрийн аудитын байгууллагад 
бүртгүүлж, зардлын тайлангаа ирүүлсэн эсэх  

✓ Хандивыг хуульд заасны дагуу төвлөрүүлж, зарцуулсан эсэх 

✓ Сонгуулийн зардлын тайланд хуульд заасны дагуу аудитын 
хуулийн этгээдээр дүгнэлт гаргуулж, үнэн зөв тайлагнасан эсэх 

Аудитын 
хамарсан 
хүрээ 

 
 

Аудитын арга зүй 

Аудитад аймаг, сумын ИТХ-ын сонгуульд оролцсон нэр дэвшигчдийн 
сонгуулийн зардлын тайлан, хувийн аудитын хуулийн этгээдийн гаргасан 
дүгнэлт, харилцагч банкны дансны хуулга, бусад шаардлагатай баримт 
материалыг хамруулав.  
 
Аудитыг гүйцэтгэхэд АДБОУС 100, 400, 4000, Монгол Улсын Төрийн 

аудитын стандарт- Нийцлийн аудит MNS 6817:2020, Нийцлийн болон 

санхүүгийн аудитын арга зүйг ашиглан сонгуульд оролцсон нам, эвсэл, 

нэр дэвшигчийн хувийн аудитын хуулийн этгээдээр дүгнэлт гаргуулсан 

сонгуулийн зардлын тайланг холбогдох баримт материалд тулган 

баталгаажуулалт, дүн шинжилгээ хийн нэр дэвшигчтэй ярилцлага хийх, 

асуулга, лавлагаа авах, аудитын судалгаа, хөтөлбөр, арга зүйн дагуу 

нотлох зүйл цуглуулж, дүгнэлт гаргав. 

 

Аудитын 
шалгуур 
үзүүлэлт 

 Аудитын зорилттой холбоотой дараах хууль тогтоомж, дүрэм, журам, 

зааврыг шалгуур үзүүлэлт болгон ашиглав. Үүнд:  

✓ Төрийн аудитын тухай хууль 

✓ Төсвийн тухай хууль; 

✓ Монгол Улсын 2024 оны төсвийн тухай хууль 

✓ Монгол Улсын засаг, захиргаа нутаг дэвсгэрийн нэгж, түүний 

удирдлагын тухай хууль 

✓ Аймаг, нийслэл, сум, дүүргийн ИТХ-ын сонгуулийн тухай хууль 

✓ Архангай аймаг дахь Төрийн аудитын газрын дарга, тэргүүлэх 

аудиторын 2024 оны 10 дугаар сарын 17-ны өдрийн А/38 дугаар 

тушаалаар баталсан “Аймаг, сумын иргэдийн Төлөөлөгчдийн Хурлын 

сонгуульд оролцож байгаа нам, эвсэл болон нэр дэвшигчийн 

сонгуулийн зардлын тайлан гаргах, зардлын тайланд аудит хийх, 

хянах, дүнг олон нийтэд мэдээлэх, танилцуулах журам” 

✓ Холбогдох бусад хууль журам  

Аудитын 
бүрэлдэхүүн, 
хугацаа 

 

Аудитыг Архангай аймаг дахь Төрийн аудитын газрын дарга, тэргүүлэх 

аудитор Т.Байгалмаа хянан удирдаж, аудитын менежер Д.Нэргүйбаатар үе 

шатны болон чанарын хяналтыг хэрэгжүүлэн ажилласан бөгөөд аудитор 

Л.Соёлмөнх, В.Цогжаргал нар хамтран гүйцэтгэв.  

Аудитын төлөвлөгөө, хөтөлбөрийн дагуу 2024 оны 11 дүгээр сарын 10-ны 

өдрөөс 2025 оны 01 дүгээр сарын 10-ны хооронд гүйцэтгэж, аудитын 

тайланг Архангай аймаг дахь Төрийн аудитын газрын дарга, Тэргүүлэх 

аудиторын тушаалаар баталгаажуулан нэг сая ба түүнээс дээш төгрөгийн 

хандив өгсөн иргэн, хоёр сая ба түүнээс дээш төгрөгийн хандив өгсөн 

хуулийн этгээдийг нийтэд мэдээлнэ.   

ҮНДСЭН МЭДЭЭЛЭЛ 
 

Аймгийн ИТХ-ын 41 мандатад Монгол Ардын Нам, Ардчилсан нам, Хүн нам, Иргэдийн 

оролцооны нэгдсэн нам гэсэн 4 нам, 1 бие даагч нийт 90, сумын ИТХ-ын 423 мандатад Монгол 

Ардын Нам, Ардчилсан нам, Иргэний хөдөлгөөний нам гэсэн 3 нам, 1 бие даагч нийт 860 нэр 

дэвшигч орон нутгийн сонгуульд оролцсон байна. Үүнээс 8 нэр дэвшигч нь аймаг, суманд 

давхар нэр дэвшсэн байна.  

Аймаг, нийслэл, сум, 

дүүргийн Иргэдийн 

Төлөөлөгчдийн Хурлын 

сонгуулийн тухай хуулийн 50 

дугаар зүйлийн 50.2-т “Нам, 

эвсэл болон нэр дэвшигчийг 

сонгуульд оролцуулахаар 

бүртгэх тухай шийдвэр 

гарснаас хойш энэ хууль 

болон банкны хууль 

тогтоомжид нийцүүлэн 

сонгуулийн зардлын дансыг 

нээлгэнэ” гэж заасны дагуу нийт 942 нэр дэвшигч зардлын дансаа нээлгэж, Төрийн аудитын 

байгууллагад бүртгүүлэхээс 742 нэр дэвшигч бүртгүүлж, 36 нэр дэвшигч зардлын данс 

нээлгэсэн боловч бүртгүүлээгүй, 164 нэр дэвшигч зардлын данс огт нээлгээгүй байна.  

Аймаг, нийслэл, сум, дүүргийн ИТХ-ын сонгуулийн тухай хуулийн 56 дугаар зүйлийн 

56.5-д “Сонгуулийн зардлын данс байршуулсан банкны захирал, эсхүл салбарын эрхлэгч уг 

дансны бүх гүйлгээний хуулгыг гаргаж, санал авах өдрөөс хойш 30 хоногийн дотор төрийн 

аудитын орон нутаг дахь салбар байгууллагад хүргүүлнэ” гэж заасны дагуу Архангай аймагт 

үйл ажиллагаа явуулж буй арилжааны 4 банкнаас сонгуулийн зардлын данс нээлгэсэн 778 нэр 

дэвшигчдийн дансны хуулгыг гаргаж хуулийн хугацаанд бүрэн ирүүлсэн байна. 

Аймаг, нийслэл, сум, дүүргийн Иргэдийн Төлөөлөгчдийн Хурлын сонгуулийн тухай 

хуулийн 56 дугаар зүйлийн 56.3-т “Нам, эвсэл нь санал авах өдрөөс хойш 45 хоногт, нэр 

дэвшигч санал авах өдрөөс хойш 30 хоногт багтаан зардлын тайландаа хувийн аудитын 

хуулийн этгээдээр дүгнэлт гаргуулан, төрийн аудитын орон нутаг дахь салбар байгууллагад 

хүргүүлнэ” гэж заасны дагуу сонгуулийн зардлын тайлангаа аудитын хуулийн этгээдээр 

баталгаажуулан хугацаандаа ирүүлсэн 2 нам, тайлангаа ирүүлээгүй 3 нам байна.  

Мөн сонгуулийн зардлын данс нээлгэсэн 778 нэр дэвшигч тайлан, дүгнэлт ирүүлэхээс 

775 нь аудитын хуулийн этгээдээр дүгнэлт гаргуулан баталгаажуулж, Төрийн аудитын 

байгууллагад ирүүлсэн байна.  



                                                                                                                                   АРХАНГАЙ АЙМАГ ДАХЬ ТӨРИЙН 

                                         АУДИТЫН ГАЗАР 
 

АРА-2024/12-1/-ШТА-НА 6 

 

НЭГ. НЭР ДЭВШИГЧ НАР СОНГУУЛИЙН ЗАРДЛЫН ДАНС НЭЭЛГЭХ, ТӨРИЙН АУДИТЫН 
БАЙГУУЛЛАГАД БҮРТГҮҮЛЭХ, ЗАРДЛЫН ТАЙЛАНГАА БАТАЛГААЖУУЛЖ ИРҮҮЛЭХ 
ХУУЛИАР ХҮЛЭЭСЭН ҮҮРГЭЭ БҮРЭН ХЭРЭГЖҮҮЛЭХГҮЙ БАЙНА 
 
1.1 НЭР ДЭВШИГЧДИЙН 17.4 ХУВЬ НЬ СОНГУУЛИЙН ЗАРДЛЫН ДАНС НЭЭЛГЭЭГҮЙ 

БАЙНА. 

Аймаг, нийслэл, сум, дүүргийн ИТХ-ын сонгуулийн тухай хуулийн 50 дугаар зүйлийн 

50.21, 50.32-т заасны дагуу сонгуульд нэр дэвшигчид сонгуулийн зардлын данс нээлгэж, 

Төрийн аудитын байгууллагад зардлын дансны дугаар, банкны мэдээллийг бүртгүүлэх 

үүрэгтэй.  

Архангай аймгийн 2024 оны орон нутгийн ээлжит сонгуульд 5 намын 941, нэг бие даагч 

нийт 942 нэр дэвшигч оролцсоноос 778 нэр дэвшигч буюу 82.6 хувь нь сонгуулийн зардлын 

данс нээлгэсэн, 164 нэр дэвшигч буюу 17.4 хувь нь сонгуулийн зардлын данс нээлгээгүй байна. 

Сонгуулийн зардлын данс нээлгэсэн нийт нэр дэвшигчдийн 742 нь хуулийн дагуу зардлын 

дансны мэдээллээ Төрийн аудитын газарт бүртгүүлсэн бол 36 нь банканд данс нээлгэсэн 

боловч дансны мэдээллээ бүртгүүлээгүй байна.  

 

Хүснэгт №2 Сонгуулийн зардлын данс нээлгэж, бүртгүүлсэн байдал 

№ 
Нэр дэвшигчийн  

Зардлын данс 
нээлгэсэн эсэх 

Зардлын дансаа 
бүртгүүлсэн эсэх 

Дэвшсэн байдал Тоо Тийм Үгүй Тийм Үгүй 

1 Аймгийн ИТХ 90 90 - 90 - 

2 Сумын ИТХ 852 688 164 652 36 

НИЙТ ДҮН 942 778 164 742 36 
Эх сурвалж: Сонгуулийн зардлын дансны бүртгэл 

 

Сонгуулийн зардлын дансаа нээлгэсэн 778 

нэр дэвшигчийн 71.3 хувь нь Төрийн банк, 

26.6 хувь нь Хаан банк, 2.1 хувь нь Голомт 

болон Хас банканд нээлгэсэн бөгөөд 

арилжааны банкнуудаас дансны хуулгыг 

хуулийн хугацаанд бүрэн ирүүлсэн байна.    

 

 

 

 

 

 
1 Аймаг, нийслэл, сум, дүүргийн ИТХ-ын сонгуулийн тухай хуулийн 50.2.Нам, эвсэл болон нэр 
дэвшигчийг сонгуульд оролцуулахаар бүртгэх тухай шийдвэр гарснаас хойш энэ хууль болон банкны 
хууль тогтоомжид нийцүүлэн сонгуулийн зардлын дансыг нээлгэнэ. 
2 50.3.Нам, эвсэл болон нэр дэвшигч нь сонгуулийн зардлын дансны дугаар, банкны нэрийг санал авах 
өдрөөс 20-оос доошгүй хоногийн өмнө төрийн аудитын орон нутаг дахь салбар байгууллагад мэдэгдэж, 
бүртгүүлэх үүрэгтэй. 
3. 57.2.3.сонгуулийн санхүүжилт, түүний зарцуулалтад гарсан зөрчлийн талаар баримт бичиг үйлдэх, 

бүрдүүлэх, холбогдох байгууллагад хүргүүлэх 
4. Зөрчил шалган шийдвэрлэх тухай хуулийн 1.8 дугаар зүйлийн 6.12.татварын улсын байцаагч 
Зөрчлийн тухай хуулийн ..., 17.1 дүгээр зүйлийн 21, 22, 24 дэх хэсэгт заасан зөрчил 

Сонгуулийн зардлын дансны мэдээллийг бүртгүүлээгүй нэр дэвшигчдийг 
жагсаалтаар гаргаж, хуулийн дагуу шалган шийдвэрлүүлэхээр Аймаг, нийслэл, сум, 
дүүргийн ИТХ-ын сонгуулийн тухай хуулийн 57 дугаар зүйлийн 57.2.33, Зөрчил шалган 
шийдвэрлэх тухай хуулийн 1.8 дугаар зүйлийн 6.124- т заасны дагуу аймгийн Татварын 
газарт хүргүүллээ. 
 

207 данс 5 данс 11 данс 555 данс 

1.2 АУДИТЫН ХУУЛИЙН ЭТГЭЭДЭЭР 167 НЭР ДЭВШИГЧ СОНГУУЛИЙН ЗАРДЛЫН 

ТАЙЛАНГ БАТАЛГААЖУУЛЖ ИРҮҮЛЭЭГҮЙ БАЙНА. 

Аймаг, нийслэл, сум, дүүргийн ИТХ-ын сонгуулийн тухай хуулийн 56 дугаар зүйлийн 

56.35-д заасны дагуу төрийн аудитын газарт 775 нэр дэвшигч сонгуулийн зардлын тайлангаа 

хувийн аудитын хуулийн этгээдээр баталгаажуулан ирүүлж, 167 нэр дэвшигч сонгуулийн 

тайлангаа ирүүлээгүй байна.  

Төрийн аудитын газарт хувийн аудитын хуулийн этгээдээр баталгаажуулж ирүүлсэн 

тайлангийн 34.8 хувь буюу 270 нэр дэвшигч нийт 214,935.6 мянган төгрөгийн эх үүсвэр 

санхүүжилт бүрдүүлж зарцуулсан бол 65.2 хувь буюу 505 тайлан нь орлого, зарлагын гүйлгээ 

гараагүй тайлан байна.  

 

Хүснэгт №3 Төрийн аудитын байгууллагад сонгуулийн зардлын тайлан ирүүлсэн байдал 

№ 
Нэр дэвшигчийн дэвшсэн 

байдал 

Ирүүлэх 
тайлангийн 

тоо 

Ирүүлсэн  

Ирүүлээгүй  Мөнгөн 
дүнтэй 

Мөнгөн 
дүнгүй 

1 Аймгийн ИТХ 90 66 21 3 

2 Сумын ИТХ 852 204 484 164 

НИЙТ ДҮН 942 270 505 167 
Эх сурвалж: Аудитын хуулийн этгээдээр баталгаажуулсан нэр дэвшигчдийн сонгуулийн зардлын тайлан 

Сонгуулийн зардлын тайлангаа ирүүлээгүй 167 нэр дэвшигчээс 164 нь зардлын данс 

нээлгээгүй, 3 нь зардлын данс нээлгэж Төрийн аудитын байгууллагад бүртгүүлсэн байна. 

  

 

 

 

 

ХОЁР. НЭР ДЭВШИГЧИД 214,935.6 МЯНГАН ТӨГРӨГИЙН САНХҮҮЖИЛТ БҮРДҮҮЛЖ, 88.0 

ХУВИЙГ НЬ СОНГУУЛИЙН ЗАРДАЛД ЗАРЦУУЛСАН БАЙНА 

Төрийн аудитын байгууллагад аудитын хуулийн этгээдээр баталгаажуулан ирүүлсэн 

мөнгөн дүнтэй 270 нэр дэвшигч нь өөрийн хөрөнгөөр 25,273.1 мянга, 674 иргэн, хуулийн 

этгээдээс мөнгөн хандив 189,662.5 мянга нийт 214,935.6 мянган төгрөгийн санхүүжилт 

бүрдүүлсэн байна. 

Хүснэгт 4. Нийт хандивын судалгаа      /Мянган төгрөг/ 

№ 

Нийт хандив 
Хуулийн 

шаардлага 
хангасан 

Хуулийн 
шаардлага 
хангаагүй 

Үүнээс  

Буцаасан Буцаагаагүй 

Тоо 
Мөнгөн 

дүн 
Тоо 

Мөнгөн 
дүн 

Тоо 
Мөнгөн 

дүн 
Тоо 

Мөнгөн 
дүн 

Тоо 
Мөнгөн 

дүн 

1 674 189,662.5 515 155,382.6 159 34,279.9 131 25,389.8 28 8,890.1 

Эх сурвалж: Аудитын хуулийн этгээдээр баталгаажуулсан нэр дэвшигчдийн сонгуулийн зардлын тайлан 

 
3. 57.2.3.сонгуулийн санхүүжилт, түүний зарцуулалтад гарсан зөрчлийн талаар баримт бичиг үйлдэх, 

бүрдүүлэх, холбогдох байгууллагад хүргүүлэх 
5 56.3.Нам, эвсэл нь санал авах өдрөөс хойш 45 хоногт, нэр дэвшигч санал авах өдрөөс хойш 30 хоногт 

багтаан зардлын тайландаа хувийн аудитын хуулийн этгээдээр дүгнэлт гаргуулан, төрийн аудитын орон 

нутаг дахь салбар байгууллагад хүргүүлнэ. 
6 Зөрчил шалган шийдвэрлэх тухай хуулийн 1.8 дугаар зүйлийн 6.22.нягтлан бодох бүртгэлийн улсын 

байцаагч Зөрчлийн тухай хуулийн ..., 17.1 дүгээр зүйлийн 25, 27 дахь хэсэгт заасан зөрчил; 

Сонгуулийн зардлын тайланг ирүүлээгүй нэр дэвшигчдийн жагсаалтыг Аймаг, 

нийслэл, сум, дүүргийн ИТХ-ын сонгуулийн тухай хуулийн 57 дугаар зүйлийн 57.2.33, 

Зөрчил шалган шийдвэрлэх тухай хуулийн 1.8 дугаар зүйлийн 6.226-т заасны дагуу 

аймгийн Санхүү төрийн сангийн хэлтсийн нягтлан бодох бүртгэлийн улсын байцаагчид 

хүргүүллээ. 

Нийт хүлээн авсан хандивын 81.9 хувь нь Аймаг, нийслэл, сум, дүүргийн ИТХ-ын 

сонгуулийн тухай хуулийн 53 дугаар зүйлийн 53.47-д заасан шаардлагыг хангасан бол 18.1 

хувь нь хангаагүй байна. Хуулийн шаардлага хангаагүй 131 иргэний 25,389.7 мянган төгрөгийн 

хандивыг буцаан шилжүүлж, 28 иргэний 8,890.1 мянган төгрөгийн хандивыг буцаан 

шилжүүлээгүй байна.  

Аудитын хуулийн этгээдээр баталгаажуулан ирүүлсэн 270 нэр дэвшигчийн сонгуулийн 

зардлын тайлангаар нийт 214,935.6 мянган төгрөгийн санхүүжилтийн эх үүсвэрийг бүрдүүлж, 

189,057.8 мянган төгрөгийг сонгуулийн үйл ажиллагаанд зарцуулж, шаардлага хангаагүй 

25,389.7 мянган төгрөгийн хандивыг буцаан шилжүүлж, 488.1 мянган төгрөгийн үлдэгдэлтэй 

тайлагнасан байна.  

 

2.1. СОНГУУЛИЙН ЗАРДЛЫН НИЙТ ЭХ ҮҮСВЭРИЙН 86.7 ХУВИЙГ ХАНДИВААР 

БҮРДҮҮЛСЭН БАЙНА. 

Нэр дэвшигчид өгсөн нийт 189,662.5 мянган төгрөгийн хандиваас хуулийн шаардлага 

хангаагүй 25,389.8 мянган төгрөгийг буцааж, 164,272.7 мянган төгрөгийн иргэн, хуулийн 

этгээдийн хандиваар сонгуулийн зардлын эх үүсвэрийг бүрдүүлсэн байна. 

Сонгуулийн зардлын нийт эх үүсвэрийн 13.3 хувь буюу 25,273.1 мянган төгрөг нь нэр 

дэвшигчийн өөрийн хөрөнгө, 86.7 хувь буюу 164,272.7 мянган төгрөг нь 8 хуулийн этгээд, 535 

иргэний мөнгөн хандиваар бүрдсэн байна. /Хавсралт 1/  

 

Хүснэгт 5. Сонгуулийн зардлын санхүүжилт, эх үүсвэр 

№ Санхүүжилт, эх үүсвэр 
Нэр 

дэвшигчийн 
тоо 

Нийт хандив 

Мөнгөн дүн 
/мян.төг/ 

Иргэн, Хуулийн 
этгээдийн тоо 

1 Нэр дэвшигчийн өөрийн хөрөнгө 90 25,273.1 - 

2 Нийт хандив 235 164,272.7 543 

2.1 Хуулийн этгээдийн өгсөн хандив 8 20,100.0 8 

 Үүнээс:     Мөнгөн хандив 8 20,100.0 8 

                  Мөнгөн бус хандив - - - 

2.2 Иргэний өгсөн нийт хандив 227 144,172.7 535 

 Үүнээс:     Мөнгөн хандив 227 144,172.7 535 

                  Мөнгөн бус хандив - - - 

НИЙТ ДҮН 325 189,545.8 543 

Эх сурвалж: Аудитын хуулийн этгээдээр баталгаажуулсан нэр дэвшигчдийн сонгуулийн зардлын тайлан 

Нийт хандивын 12.2 хувь буюу 20,100.0 мянган төгрөг нь хуулийн этгээд, 87.8 хувь буюу 

144,172.7 мянган төгрөг нь иргэнээс өгсөн мөнгөн хандив байна. 

 

2.2 НИЙТ ЗАРДЛЫН 80.7 ХУВИЙГ СОНГУУЛИЙН ЭРХЭЛСЭН БАЙГУУЛЛАГЫН ҮЙЛ 

АЖИЛЛАГААНД ЗАРЦУУЛСАН БАЙНА. 

Аудитын хуулийн этгээдээр баталгаажуулж ирүүлсэн сонгуулийн зардлын тайланг 

нэгтгэхэд нийт 189,057.7 мянган төгрөгийг зарцуулсан бөгөөд үүний 80.7 хувийг сонгууль 

эрхэлсэн байгууллагын үйл ажиллагааны зардал, 11.6 хувийг сонгуулийн сурталчилгааны 

материал хэвлүүлэх, сонгогчдод тараах зардал, 2.6 хувийг сонгогчидтой уулзалт, хурал, 

 
7 53.4.Хандив өгч байгаа иргэн, хуулийн этгээд нь нэр, иргэний бүртгэлийн дугаар болон хандивын эх 

үүсвэрийн талаарх мэдээллээ банкны гүйлгээний баримтад тусгах бөгөөд энэ шаардлагыг хангаагүй 

хандивыг хандив хүлээн авагч буцаан шилжүүлнэ. 

цуглаан хийх зардал, 1.4 хувийг цахим орчин ашиглах зардал,  3.7 хувийг бусад зардал тус тус 

эзэлж байна. /Хавсралт 2/ 

Хүснэгт 6. Сонгуулийн зардлын гүйцэтгэл 

№ Зардлын ангилал 
Нэр 

дэвшигчийн 
тоо 

Мөнгөн 
дүн 

/мян.төг/ 

Эзлэх 
хувь 

1 Сонгуулийн зардал 280 182,057.35 96.3 

1.1 
Үүнээс: Сонгуулийн сурталчилгааны 
          материал хэвлүүлэх, сонгогчдод тараах 

23 21,938.30 11.6 

1.2 
             Сонгогчидтой уулзалт, хурал, цуглаан          
             хийх зардал 

18 4,997.52 2.6 

1.3 
             Сонгууль эрхэлсэн байгууллагын үйл     
             ажиллагааны зардал 

224 152,543.96 80.7 

1.4              Цахим орчин ашиглах зардал 13 2,552.97 1.4 

1.5 
             Өдөр тутмын болон бусад сонин  
             сэтгүүлд материал нийтлүүлэх зардал 

2 24.60 0.0 

2 Бусад зардлын дүн 248 7,000.41 3.7 

НИЙТ ДҮН 528 189,057.76 100.0 
Эх сурвалж: Аудитын хуулийн этгээдээр баталгаажуулсан нэр дэвшигчдийн сонгуулийн зардлын тайлан 

 

 

 

 

 

 

 

ГУРАВ. НЭР ДЭВШИГЧДИЙН 82.3 ХУВЬ НЬ СОНГУУЛИЙН ЗАРДЛЫН ТАЙЛАНГ  

БАТАЛГААЖУУЛЖ ИРҮҮЛСЭН БАЙНА 

Нийт 775 нэр дэвшигчдийн сонгуулийн зардлын тайланд 6 аудитын хуулийн этгээд 

аудит хийж, Архангай аймаг дахь Төрийн аудитын газрын дарга, тэргүүлэх аудиторын 2024 

оны 10 дугаар сарын 17-ны өдрийн А/38 дугаар тушаалаар баталсан “Аймаг, сумын иргэдийн 

Төлөөлөгчдийн Хурлын сонгуульд оролцож байгаа нам, эвсэл болон нэр дэвшигчийн 

сонгуулийн зардлын тайлан гаргах, зардлын тайланд аудит хийх, хянах, дүнг олон нийтэд 

мэдээлэх, танилцуулах журам”-ын дагуу дүгнэлт, тайланг баталгаажуулан ирүүлсэн байна. 

Хүснэгт 7. Аудитын хуулийн этгээдийн судалгаа 

№ 
Аудитын хуулийн этгээдийн 

нэр 

Баталгаажуулж 
ирүүлсэн 

тайлангийн тоо 

Үүнээс: 

Мөнгөн дүнтэй 
тайлангийн тоо 

Мөнгөн дүнгүй 
тайлангийн тоо 

1 Нью эстимэйтор аудит 642 259 383 

2 Голден пэйж аудит 89 5 84 

3 Си Эс Ай аудит 21 5 16 

4 Уужим Алтай аудит 21 - 21 

5 Анализ старт аудит 1 - 1 

6 Worldwide finance аудит 1 1 - 

НИЙТ ДҮН 775 270 505 
Эх сурвалж: Аудитын хуулийн этгээдээр баталгаажуулсан нэр дэвшигчдийн сонгуулийн зардлын тайлан 

Аймаг, сумын иргэдийн Төлөөлөгчдийн хурлын 2024 оны ээлжид сонгуульд оролцож, 
аудитын хуулийн этгээдээр баталгаажуулсан 2 нам, 775 нэр дэвшигчийн сонгуулийн 
зардлын тайланг хянаж үзэхэд Архангай аймаг дахь Төрийн аудитын газрын дарга, 
тэргүүлэх аудиторын 2024 оны 6 дугаар сарын 27-ны өдрийн А/20 дугаар тушаалаар 
Аймаг, сумын ИТХ-ын сонгуулийн тойрогт нэр дэвшигчдийн зарцуулах зардлын дээд 
хэмжээг тухайн тойргоос хамааран 3,400.0 мянган төгрөгөөс 39,400.0 мянган 
төгрөгийн хооронд тогтоосон бөгөөд зардлын дээд хэмжээг баримтлан ажилласан 
байна. 

Аудитын хуулийн этгээдийн баталгаажуулсан 775 тайлангийн 34.8 хувь буюу 270 нэр 

дэвшигчийн тайлан нь мөнгөн дүнтэй, 65.2 хувь буюу 505 тайлан нь орлого, зарлагын гүйлгээ 

гараагүй байна.  

Дээрх нэр дэвшигчид сонгуулийн үйл ажиллагаанд зардал гаргаагүй гэж тайлагнасан 

нь зардлыг сонгуулийн зардлын дансаар дамжуулан зарцуулахгүй байх, бодит гүйцэтгэлийг 

тайлагнахгүй байх, зардал гарсан эсэх нь баримтаар нотлогдохгүй байх зэрэг эрсдлийг бий 

болгож байна. Гэвч энэ талаар холбогдох хуульд тусгайлан зааж өгөөгүй, эрхзүйн зохицуулалт 

тодорхой бус байгаагаас нэр дэвшигчид хуулийг нэр төдий хэрэгжүүлж байгаа байдал 

ажиглагдлаа.   

Иймд данс нээлгэсэн ч орлого бүрдээгүй, зарлага гараагүй сонгуулийн зардлын 

тайланг хэрхэн тайлагнах, хяналт хийлгэх, мэдээлэх эрх зүйн зохицуулалтыг 

тодорхой болгох шаардлагатай байна. Энэ талаар Үндэсний аудитын газраас 

Сонгуулийн ерөнхий хороонд зөвлөмж хүргүүлсэн. 

Нийт ирүүлсэн сонгуулийн зардлын тайлангийн 82.8 хувьд нь “Нью эстимэйтор аудит” ХХК, 

11.5 хувьд нь “Голден пэйж аудит” ХХК, 5.7 хувьд нь бусад аудитын хуулийн этгээдүүд дүгнэлт 

гаргаж, тайланг баталгаажуулжээ. 

 

НЭГ САЯ БА ТҮҮНЭЭС ДЭЭШ ТӨГРӨГИЙН ХАНДИВ ӨГСӨН ИРГЭН, ХОЁР САЯ БА 

ТҮҮНЭЭС ДЭЭШ ТӨГРӨГИЙН ХАНДИВ ӨГСӨН ХУУЛИЙН ЭТГЭЭДИЙН МЭДЭЭЛЭЛ 

Аймаг, нийслэл, сум, дүүргийн ИТХ-ын сонгуулийн тухай хуулийн 57 дугаар зүйлийн 57.18-д 

заасны дагуу орон нутгийн сонгуульд нэр дэвшигч нарт нэг сая ба түүнээс дээш төгрөгийн 

хандив өгсөн иргэн, хоёр сая ба түүнээс дээш төгрөгийн хандив өгсөн хуулийн этгээдийн 

мэдээллийг нэгтгэхэд 49 иргэн 71,004.2 мянга, 4 хуулийн этгээд 17,000.0 мянга нийт 88,004.2 

мянган төгрөгийн мөнгөн хандивыг 40 нэр дэвшигчид өгсөн байна. /Хавсралт 3/ 

Төрийн аудитын байгууллагаас иргэн, хуулийн этгээдээс өгсөн дээрх хандивын мэдээллийг 

www.аudit.mn, www.open.audit.mn сайтад байршуулж, нийтэд ил тод мэдээллээ. 

 

 

 

 

 

 

 

 

 

 

 

 

 

 

 

 

----------------------- ооОоо ---------------------- 

 
8 57.1.Төрийн аудитын орон нутаг дахь салбар байгууллага зардлын тайланг хүлээн авсан өдрөөс хойш 
60 хоногийн дотор хянаж, дүнг нийтэд мэдээлэх бөгөөд нэг сая ба түүнээс дээш төгрөгийн хандив өгсөн 
иргэн, хоёр сая ба түүнээс дээш төгрөгийн хандив өгсөн хуулийн этгээдийг нийтэд мэдээлнэ. 

Аймаг, нийслэл, сум, дүүргийн ИТХ-ын сонгуульд нэр дэвшигчдийн аудитын хуулийн 

этгээдийн баталгаажуулан ирүүлсэн сонгуулийн зардлын тайланг хянаж, дүнг нэгтгэн 

дараах дүгнэлтийг гаргаж байна. Үүнд: 

 

1.  Аймаг, сумын иргэдийн Төлөөлөгчдийн Хурлын 2024 оны ээлжит сонгуульд оролцсон 950 

нэр дэвшигчээс 36 нэр дэвшигч сонгуулийн зардлын дансны дугаар, банкны нэрийг Төрийн 

аудитын байгууллагад мэдэгдэж, бүртгүүлэх, 167 нэр дэвшигч тайлангаа ирүүлээгүй байна. 

 

2. Нэр дэвшигчид өөрийн хөрөнгөөр 25,273.1 мянга, 674 иргэн, хуулийн этгээдээс мөнгөн 

хандив 189,662.5 мянга нийт 214,935.6 мянган төгрөгийн санхүүжилт бүрдүүлснээс 189,057.8 

мянган төгрөгийг сонгуулийн үйл ажиллагаанд зарцуулж, шаардлага хангаагүй 25,389.7 

мянган төгрөгийн хандивыг буцаан шилжүүлж, 488.1 мянган төгрөгийн үлдэгдэлтэй 

тайлагнасан байна.  

 

3. Нийт нэр дэвшигчдийн 82.3 хувь буюу 775 нэр дэвшигч нь аудитын хуулийн этгээдээр 

сонгуулийн зардлын тайлангаа баталгаажуулж, дүгнэлт гаргуулан Төрийн аудитын 

байгууллагад ирүүлсэн байна. 

 

Аудитаар аймаг, сумын иргэдийн Төлөөлөгчдийн Хурлын 2024 оны ээлжит сонгуульд 

оролцсон нам, эвсэл, нэр дэвшигчдээс сонгуулийн зардлын дансны дугаар, банкны нэрийг 

Төрийн аудитын байгууллагад мэдэгдэж, бүртгүүлээгүй, сонгуулийн зардлын тайлан 

ирүүлээгүй нэр дэвшигчдийн жагсаалтыг холбогдох байгууллагад шилжүүллээ. 

